
由運輸署製作 

 

駕駛者要明白踩單車人士一樣有權共用路面，所以要平等看待喺馬路上踩單車嘅人

士，互相尊重。 

 

駕駛者亦要理解單車有佢嘅限制，例如車身相對細小， 唔容易被察覺得到，亦容易

受橫風或高速駛過嘅車輛影響，所以要時刻同單車保持足夠距離。 

 

留意，部分單車嘅速度可以好快，甚至同汽車相若，千祈唔好低估佢哋嘅速度。所

以車輛只可以喺安全情況下先至好超越單車。超車時，汽車同單車之間亦要預留最

少 1米距離，以免氣流危及踩單車人士嘅安全。 

 

去到路口轉左時，有單車喺旁邊嘅話就畀佢行先，否則會非常危險。 

 

駕駛大型車輛嘅，就要更加留意單車可能喺車旁或車尾，甚至車頭等盲點隱藏。 

 

尤其係你準備轉彎、超車同喺路邊駛出嘅時候，要經常留意倒後鏡及畀出清楚嘅信

號。 

 

車輛停車後，駕駛者亦有責任提醒乘客，留意無單車駛近先至好開門落車，安全至

上。 


